
Resumo

Os Itinerarios Culturais do Consello de Europa supofien unha certificacion a rutas culturais cuxo patrimonio implica un recur-
so de relevancia turistica en diversos destinos. Esta singularidade leva unha xestién en rede baseada na cooperacion e a cola-
boracién de diferentes localidades para o seu desenvolvemento. Mediante o estudo de fontes secundarias, analizase a propor-
cion publico-privada da Rede do Emperador Carlos V como reflexo da capacidade de promocién dos destinos integrantes. Os
resultados mostran unha escasa implicacion do ambito privado en comparacion cos entes institucionais, o que evidencia un
menor impacto positivo na poboacién no ambito empresarial e no desenvolvemento econémico como consecuencia da certi-
ficacion europea.

Public-private management in the network for Cultural Routes of the Cultural Council
of Europe: The Route of Emperor Charles V

Abstract

The Council of Europe’s Cultural Routes are a certification of routes the heritage of which is a significant tourist resource in
various destinations. This singularity implies a network management based on cooperation and collaboration that determi-
nes the development of these locations. By means of the study of secondary sources, the public-private management of the
Emperor Charles V Network is analysed as a reflection of the promotion capacity of the destination. The results show a low
level of involvement of the private sector in comparison with institutional bodies, which means a lesser positive impact on
the population on a business and economic development level as a result of this European certification.

1. Introducion

Os Itinerarios Culturais do Consello de Europa certifican rutas culturais co obxectivo da unificacién
e participacién da poboacién europea no desenvolvemento do patrimonio cultural europeo comun.
Este desenvolvemento debera ser sustentable, atendendo as necesidades empresariais, ambientais,
culturais ou locais (Martinez, Castro e Fraiz, 2018). A potenciacién do turismo como ferramenta de
desenvolvemento sustentable definese, nas bases desta certificacién, pola sia capacidade combinada
de preservacion e potenciacion do patrimonio cultural mediante a participacion local. Estas ferramen-
tas son avaliadas, entre outras cousas, de forma periddica polo Consello de Europa, para asegurar o
correcto funcionamento e a capacidade de producién de beneficios a nivel europeo. E por iso polo que
as rutas certificadas contan cun selo de calidade que manifesta unha xestiéon apropiada de recursos e
produtos nas diferentes rutas.

O estudo do papel das empresas locais, da comunidade e das organizaciéns gobernamentais na
promocién das rutas certificadas como Itinerarios Culturais polo Consello de Europa é esencial para
entender o funcionamento e desenvolvemento destes produtos turisticos culturais, e analizar a sta
competitividade.

Alguns autores expofien a necesidade de estudar o funcionamento dos Itinerarios Culturais como
ferramenta local e rexional de desenvolvemento da oferta turistica, e sublifian a dificultade desta ana-
lise pola natureza publico-privada do tecido empresarial que compon estas rutas e pola xestion insti-
tucional de gran parte do financiamento das acciéns culturais (Berti, 2013; Mariotti, 2012).

Por esta razon, desenvolvese un estudo centrado na seguinte pregunta de investigaciéon: que desen-
volvemento e xestion publico-privada tefien os Itinerarios Culturais do Consello de Europa? Esta pre-
gunta concrétase na diseminaciéon do modelo de xestion dos itinerarios culturais para poder entender
o funcionamento deste tipo de redes, fixindose como obxectivo principal analizar o papel do negocio
local, da comunidade e mais das diferentes organizaciéns gobernamentais que forman parte interesa-
da, xestora e promotora destas rutas. Autores como Cardia (2018) destacan a necesidade de desenvol-
ver este gap na investigacion.

Enfécase o estudo en Espafia e na Rede de Rutas do Emperador Carlos V. Esta ruta é elixida por es-
tar caracterizada por un desenvolvemento econémico baseado nun club de produtos a nivel empresa-
rial e pola implicacion local e institucional en diferentes areas rurais de Europa (Sariego e Garcia,
2016). A proximidade do obxecto de estudo e o uso de fontes primarias mediante entrevistas persoais
permitiu poder alcanzar o obxectivo do devandito estudo.

2. Antecedentes tedricos

Os Itinerarios Culturais xurdidos en 1987 estan precedidos por unha cultura da viaxe que en Euro-
pa potencia os movementos entre culturas similares e mesmo con patrimonio comun. Esta procura da
unificacion e da cooperacidn é o elemento clave para a posta en marcha deste proxecto, que se traduce
en rutas certificadas e especializadas a nivel europeo e mundial de destinos con patrimonio e historia
comun.

2.1. As rutas como modelos de xestion turistica

O turismo cultural sup6n unha tipoloxia alternativa ao turismo de masas baseado no intercambio
entre civilizacions e que xera un movemento de turistas con obxectivos especificos cada vez mais en
auxe (Moreno-Lobato, Costa e Hernandez-Mogollon, 2020a). En Europa, o turismo cultural é a base da
promocién e do desenvolvemento turistico de destinos de moitas provincias e comunidades pequenas,
debido a riqueza e autenticidade da historia e conectando preservacion e desenvolvemento (Mariotti,
2012; Moreno-Lobato, Hernandez-Mogollén e Di-Clemente, 2020b; Rengifo Gallego, 2006; Torres Ber-
nier, 2006).

Cando os recursos de interese se dividen xeograficamente entre varios territorios, buscase a unifi-
cacion dos obxectivos ou dos métodos de traballo para lograr unha maior competitividade (Hernan-

dez, 2011; Sariego e Garcia, 2016). Por este motivo, os modelos de xestidn turistica son, para alguns
autores, esenciais para a xestion. Estes modelos definense como ferramentas de coordinacién entre
diferentes actores ou de aproveitamento de subsectores. O desenvolvemento integrado de todos os
axentes influentes son necesarios para a coordinacion e elaboracion de plans comuns (Naranjo Llupart
etal, 2019).

Esta casuistica de descentralizacién dos recursos turisticos en diversos territorios é propia de pro-
dutos como as rutas turisticas (Graf e Popesku, 2016; Sariego e Garcia, 2016). Este tipo de produtos
xestionanse a través de modelos especificos denominados por alglins autores como microdestinos en
rede (Morére, 2012) ou modelos de enfoque espacial centrados no territorio (Naranjo Llupart et al.,
2019). Consisten en modelos en rede formados por diferentes axentes publicos e privados de diversos
territorios.

A natureza das rutas turisticas é diversa. A sda caracteristica propia é a itinerancia como base do
recurso e a dispersidn espacial no territorio (Pattanaro e Pistocchi, 2016; Rengifo Gallego, 2006), ain-
da que a tematica de desenvolvemento pode ser, entre outras, de caracter histérico, comercial ou reli-
xioso (Morere, 2012). A ruta en si é un recurso turistico con suficiente interese para que, mediante a
dotacidén de servizos, xere a capacidade de converterse en produto turistico (Torres Bernier, 2006).
Estes produtos estan caracterizados pola autenticidade e a excepcionalidade, pola stia historia e a stia
tradicién (Hernandez, 2011).

Para a comercializacién e deseilo de produtos turisticos con base nas rutas turisticas, autores como
Torres Bernier (2006) e Mariotti (2012) enumeran unha serie de elementos esenciais, como son a
oferta turistica de aloxamento e transporte, o apoio turistico de infraestruturas ou servizos publicos e
unha politica turistica. Esta politica turistica é o elo necesario para p6r en valor a ruta nos diferentes
destinos mediante a adecuacidn de territorios, a avaliaciéon dos recursos e o seu mantemento. Nesta
politica turistica débense involucrar os aparellos institucionais e administrativos (ocupados princi-
palmente da xestidn), profesionais e empresariais, e mais grupos de interese como a poboacién ou as
entidades asociativas (Hernandez, 2011; Mariotti, 2012; Torres Bernier, 2006).

2.2. Os Itinerarios Culturais do Consello de Europa

A Organizacién das Nacidns Unidas para a Educacidn, a Ciencia e a Cultura (UNESCO) funda en 1964
o Consello Internacional de Monumentos e Sitios (ICOMOS), que é a primeira referencia histérica da
tendencia global 4 proteccion dos dereitos humanos a través do patrimonio por parte das institucions
mediante proxectos de cooperacién culturais. I[COMOS iniciase como unha organizacion de proteccidon
do patrimonio, e mediante o seu Comité Internacional de Itinerarios Culturais (CIIC) fixa uns criterios
cientificos de definicion e clasificacién de itinerarios. A propia UNESCO, ademais, determina un pro-
grama de rutas desde 1988 en colaboracién coa Organizacion Mundial do Turismo (UNWTO) (Cardia,
2018; Graf e Popesku, 2016).

A nivel europeo, o Consello de Europa desde 1949 ten como obxectivo a proteccién dos dereitos
humanos mediante a cooperacion territorial (Jagielska-Burduk e Stec, 2019). O desenvolvemento pa-
trimonial de areas rurais, entendendo o patrimonio como os valores da comunidade, busca a cohesién
e a unificacién das poboacions europeas (Berti, 2013; Cardia, 2018; Graf e Popesku, 2016; Jagielska-
-Burduk e Stec, 2019; Vaquero e Losa, 2020). Esta unificacién procura beneficios sociais, culturais e
ambientais para os pequenos municipios (Martinez et al., 2018). Estes recursos patrimoniais e cultu-
rais supofien o activo principal para o desenvolvemento da cooperacién transfronteiriza a través de
proxectos como os Itinerarios Culturais do Consello de Europa (Cardia, 2018).

En 1987, no seo do Consello de Europa, xorden os Itinerarios Culturais, iniciativa internacional ba-
seada na cooperacion e difusion do patrimonio de forma sustentable entre os territorios europeos
mediante certificaciéns patrimoniais (Berti, 2013; Hernandez, 2011, Mariotti, 2012). Con base na sin-
gular casuistica espacial das rutas culturais, os Itinerarios Culturais fomentan esa integracion e unifi-
cacion a fin de revalorizar os recursos patrimoniais das diferentes rutas (Hernandez, 2011; Moreno-
-Lobato et al,, 2020a; Sariego e Garcia, 2016).

Na Figura 1 recollense as certificacidns internacionais das rutas culturais.

Figura 1. Certificacidns internacionais de rutas culturais. Fonte: elaboracién pro-
pia.

0 concepto diferenciado entre ruta e itinerario que xorde a través desta iniciativa é abordado por
Morere (2012), que define os itinerarios como a materializacién e a dotacién de contido da ruta, refe-
rida unicamente ao desprazamento. Por iso emprégase o termo itinerarios cando estes forman parte
de produtos turisticos completos que incorporan elementos tanxibles e intanxibles (Mariotti, 2012;
Moreno-Lobato et al., 2020b).

A certificacion dos Itinerarios Culturais do Consello de Europa exp6n como obxectivo principal con-
seguir unha perspectiva interrexional para difundir ideais democraticos en todo o territorio europeo
cunha identidade cultural e patrimonial comin (Amoedo e Gonzalez, 2020; Berti, 2013; Mariotti, 2012;
Moreére, 2012; Rengifo Gallego, 2006). Para a consecucion deste obxectivo principal fixanse unha serie
de obxectivos especificos centrados na educacion e protecciéon dos dereitos humanos, na preservacion
patrimonial, na internacionalizacién e diversificacion e na desestacionalizacion de fluxos de visitantes
e turistas (Berti, 2013; Jagielska-Burduk e Stec, 2019; Martinez et al., 2018).

0 Comité de Ministros do Consello de Europa fixa as clausulas e os criterios de clasificaciéon onde as
rutas deben cumprir unha serie de especificacions, como a creacién dunha rede interterritorial, a pro-
mocion do patrimonio tanxible e intanxible comun, a difusidon das culturas minoritarias mediante o
didlogo e a creacién de proxectos ou a colaboracion publico-privada, entre outras (Amoedo e Gonzalez,
2020; Graf e Popesku, 2016).

2.3. Arede de rutas do emperador Carlos V

0 emperador Carlos V foi o monarca europeo que no século XVI gobernou sobre rexions repartidas
por todo o mundo. Esta etapa histérica resalta pola unificacidn de territorios e colonias internacionais
baixo o poder das potencias europeas, e pola riqueza cultural, social e econémica que o reinado caroli-
no supuxo na historia (Fernandez, 2015).

A Ruta do Emperador Carlos V desenvolvese como modelo turistico de xestion en rede en 2007, coa
adhesion de 18 municipios en Espafia. En 2012, a descentralizacion dos recursos e o interese de diver-
sos destinos internacionais por pertencer & ruta motiva a creaciéon da Rede de Cooperacion das Rutas
do Emperador Carlos V (RCCV), que inclie xestores de diferentes paises e das comunidades auténo-
mas espafiolas de Andalucia, Estremadura, Castela e Ledn, Castela-A Mancha, Aragén, A Rioxa, Canta-
bria e Asturias. Este mesmo ente propon o itinerario para a sua certificacion, obtendo en 2015 o titulo
de Itinerario Cultural do Consello de Europa (Hernandez, 2011).

Os obxectivos da RCCV son os seguintes: o desenvolvemento de diferentes programas de investiga-
cion, culturais e turisticos, para difundir o patrimonio cultural europeo; fomentar intercambios cultu-
rais; promover accidns sociais; conseguir a cohesion e a identificacién do pobo europeo; e como uniéon
e motivacion para superar diferentes conflitos mediante a figura de Carlos V (Itinera Carolus V Impe-
rator, 2020).

Por todo isto, pédese definir esta rede como unha asociaciéon de destinos e poboacions que estan
vinculadas a un traxecto denominado ruta historica (Cardia, 2018; Morere, 2012).

A RCCV conta coa representacion de asociados e membros de ata 11 paises diferentes, supofiendo o
maior numero de poboacions pertencentes & Unién Europea presentes nun Itinerario Cultural. Compre
indicar que a certificacion de Itinerario Cultural do Consello de Europa s6 abarca as rutas do territorio
europeo. Este certificado foi renovado en 2019 por ultima vez, e nel destacan algins elementos clave

como o seu comité cientifico ou as actividades que desenvolve, criterios que se avalian de forma perio-
dica en todos os itinerarios certificados.

3. Obxectivos e metodoloxia

Fixase como obxectivo principal analizar o papel do negocio local, da comunidade e das diferentes
organizacions gobernamentais que forman parte interesada, xestora e promotora destas rutas. Para
isto, desenvolvense varios obxectivos especificos: i) estudar a xestion das rutas certificadas como Iti-
nerarios Culturais en Espafla, e ii) examinar as diferentes acciéons de desenvolvemento empresarial da
Rede de Rutas do Emperador Carlos V como exemplo de itinerario cultural.

Realizase un estudo pormenorizado da base de datos administrada polo Consello de Europa (2020),
que mostra toda a informacidn sobre as rutas culturais certificadas, os paises onde se desenvolven, a
categoria dos seus membros e a natureza destes. Os membros son entidades que forman parte do pro-
xecto achegando sustento ao desenvolvemento dos Itinerarios Culturais do Consello de Europa. Esta
achega pode ser a nivel publico ou privado, institucional ou empresarial. Existen un total de 14 catego-
rias de membros: cAmara de comercio, organizaciéon non gobernamental (ONG) cultural, sitio patrimo-
nial, autoridade local, museo, coordinador nacional/rexional, autoridade nacional, parque/cerco natu-
ral, sede social, autoridade rexional, pequenas e medianas empresas (pemes), actores de turismo, uni-
versidade ou centro de investigacién e outros.

Mediante a analise destes datos buiscase realizar unha investigacion descritiva con fontes secunda-
rias extraidas desta base de datos e da informacién da paxina web oficial da ruta obxecto de estudo
(Itinera Carolus V Imperator, 2020), asi como de artigos académicos de relevancia tomados de bases
de datos como Web of Science, Scopus, Dialnet, Latindex ou Google Académico mediante unha revisién
do estado de andlise da materia.

Ademais, desenvoélvense entrevistas en profundidade co fin de cofiecer os obxectivos e as lifias es-
tratéxicas desenvolvidas polos entes que integran esta Rede de Rutas do Emperador Carlos V. Para iso,
efectiianse entrevistas a integrantes da unidade de xestién da RCCV como figuras representantes das
entidades publicas e administrativas. Estas entrevistas levaronse a cabo cos promotores institucionais
rexionais (mancomunidades, asociaciéns e concellos), xa que esta ruta se atopa ainda nun proceso de
expansion a nivel de comercializacién, sendo inexistente a presenza de empresas do dmbito privado
nos seus 6rganos de xestion e direccidn.

4. Analise do modelo de xestion
O Consello de Europa proporciona unha base de datos oficial dos membros e das caracteristicas
destes divididos por paises e por funciéns a nivel internacional. Cun total de 1.956 membros, divididos

en 58 paises, a base de datos mostra a sua distribucién xeografica por todo o mundo (Taboa 1) (Conse-
llo de Europa, 2020).

Taboa 1. Membros de itinerarios culturais certificados por paises

Pais N2 membros Pais N2 membros Pais N2 membros
Francia 461 Noruega 38 Hungria 12
Alemana 282 Polonia 34 Romania 10
Espariia 272 Portugal 34 Eslovenia 10
Italia 248 Suecia 30 Turquia 9
Paises Baixos 76 Croacia 24 Irlanda 7
Reino Unido 68 Serbia 20 Letonia 7
Austria 45 Chequia 16 Finlandia 6
Bélxica 45 Dinamarca 16 Federacién Rusa 6
Suiza 45 Luxemburgo 13 Bulgaria 5
Grecia 44 Ucraina 13 Lituania 5

Fonte: elaboracién propia a partir de Consello de Europa (2020).

Destaca Espana como o terceiro pais con maior nimero de membros, un total de 272, s6 por detras
de Francia e Alemafia. Estes tres paises supofien mais da metade (52%) dos membros totais rexistra-
dos polo Consello de Europa. Outros paises como Xeorxia, Libano, Tunes, Andorra, Acerbaixan, Chipre,
Estonia, Marrocos, Republica Eslovaca, Albania, Alxeria, Bosnia e Hercegovina, Xap6n ou a Republica
de Macedonia do Norte contan con menos de catro membros integrantes dalgin Itinerario Cultural
certificado. Por ultimo, cémpre citar Arxentina, Armenia, Bielorrusia, Cuba, Exipto, Gobernaciéon de
Xericé, Islandia, Israel, Xordania, Malta, Montenegro, Panama, Reptblica de Moldavia e Estados Unidos
de América, que s6 tefien un membro. Esta excepcionalidade explicase porque, destes ultimos 14 pai-
ses, nove non pertencen ao continente europeo, polo que a stia representacion é simbolica nas rutas
certificadas.

Con respecto aos 272 membros de Espaiia, estes forman parte de 22 Itinerarios Culturais certifica-
dos, que son os seguintes: Ruta o Legado Andalusi, Rutas Europeas do Emperador Carlos V, Ruta Euro-
pea do Patrimonio Industrial, Camifios da Arte Rupestre Prehistérica, Ruta Europea dos Cemiterios,
Ruta do Ferro nos Pireneos, Ruta Europea das Abadias Cistercienses, Sitios Cluniacenses en Europa,
Destino Napoledn, Ruta Europea das Cidades Termais Histéricas, Ruta Europea da Cultura Megalitica,
Ruta Europea do Patrimonio Xudeu, Réseau Art Nouveau Network, Ruta dos Viquingos, Rutas dos Im-
presionismos, Rutas da Oliveira, Ruta Transromdanica, Camifio de Santiago de Compostela, Ruta Euro-
pea da Ceramica, Iter Vitis, os Camifios da Vifia, Ruta dos Fenicios e Via Carlomagno. As rutas de maior
relevancia por nimero de membros en Espafia son a Ruta do Legado Andalusi, con 81, e as Rutas do
Emperador Carlos V, con 45.

0 estudo céntrase nestas ultimas. Un total de 66 membros forman a Ruta do Emperador Carlos V.
Destes membros, un 68,18% proceden de Espafia e un 31,82% son internacionais. Entre os internacio-
nais destacan Italia e Bélxica, os paises con maior representacién en nimero de membros, e, de forma
mais reducida, Alxeria, Francia, Alemafia, Marrocos, Paises Baixos, Panama, Portugal e Tunes, que con-
tan cada un cun membro asociado a este Itinerario Cultural certificado. Salienta a presenza de varios
paises non europeos pero relevantes no desenvolvemento da ruta cultural.

O propio Consello de Europa realiza unha categorizaciéon de membros. Para a analise dos datos é
necesario entender que poden asignarse varias categorias a un s6 membro. Xa que logo, o nimero vese
incrementado, dado que un sé membro é clasificado en varias categorias. E o caso, por exemplo, do
Concello de Losar de la Vera, un inico membro que pertence a tres categorias (sitio patrimonial, auto-
ridade local e museo). Na Taboa 2 moéstrase a relacion de categorias desenvolvidas na Ruta do Empe-
rador Carlos V.

Taboa 2. Categorias de membros nacionais e internacionais

Categorias Esparia Internacional
Autoridade local 37 43
Sitio patrimonial 11 13
Museo 8 13
Autoridade rexional 3 12
Institucion/ONG cultural 2 4
Sede social 1 3
Actor de turismo 1 2
Universidade/Centro de investigacion 1 1

Fonte: elaboracién propia a partir de Consello de Europa (2020).

Ainda que o Consello de Europa propdén unha categoria denominada Pemes e caAmaras de comercio,
mais asociadas ao dmbito empresarial, tan s6 representan un 3% do total de membros rexistrados en
todos os Itinerarios Culturais do Consello de Europa. Das camaras de comercio, ningunha se atopa en
territorio espafiol, e 14 das pemes figuran en Espafia asociadas a outras rutas, como a Ruta Europea do
Patrimonio Industrial (5), a Ruta Europea dos Cemiterios (8) e a Ruta dos Viquingos (1).

Na RCCV, os concellos supofien a maior parte da representacion: son o 74,4% dos membros espa-
fiois nesta rede. Tratase de Administracions locais de pequenos municipios de Estremadura, Castela e

Leon, Castela-A Mancha, Cantabria, Asturias, Pais Vasco e Melilla. Do total dos 32 concellos, a comu-
nidade auténoma mais representada é Castela e Ledn (14), seguida por Estremadura (9) e Cantabria
(6).

O resto de membros estan asociados ao nivel institucional, referindose a entidades rexionais, auto-
noémicas e administrativas. Destaca a presenza da Universidade de Granada, que dota de relevancia
cientifica a ruta, e dlas instituciéns culturais: a Fundacién Academia Europea e Iberoamericana de
Yuste e a Asociacion de Amigos de la Villa y Tierra de Sepulveda. Ambas as agrupacions tefien como
obxectivo a potenciacién do desenvolvemento da historia e do patrimonio. Ao tratarse deste tipo de
asociacionismo, estes entes non tefien animo de lucro, polo que non se pode falar dunha competitivi-
dade empresarial.

A nivel institucional, ademais das certificaciéns da UNESCO e do Consello de Europa, o Instituto de
Turismo de Espafia (Turespafia), como promotor turistico do Estado, desenvolve as Rutas Culturais de
Espafia. Este proxecto férmano cinco rutas a nivel nacional e ten como obxectivo estratéxico a promo-
cién conxunta e a cooperacion destas rutas integrantes, de forma que estes produtos turisticos estru-
turados e competitivos se oferten ao mercado asociados cunha marca de calidade e distintiva (Tures-
pafia, 2020). Cardia (2018) xa sublifia como debilidade nas rutas culturais a falta dun inventario de
rutas oficiais, pois existe unha comercializaciéon destas rutas que non coincide cos produtos de calida-
de que se ofertan desde o ambito institucional.

Co obxectivo de desenvolver turisticamente a RCCV, promoévese a creacion dun club de produtos de
excelencia para tentar integrar o tecido empresarial e produtivo dos diferentes municipios das rutas
(Itinera Carolus V Imperator, 2020). A rede de rutas leva a cabo un modelo piloto que se centra no
sector da restauracion na comarca estremefia de La Vera, ainda que esta ferramenta de certificacion
ten como obxectivo o desenvolvemento de cinco sectores: aloxamento, restauracion, fabricaciéon ou
venda de produtos de artesania, producién e/ou venda de produtos agroalimentarios e establecemen-
tos colaboradores. Estes clubs de produtos contan cunha imaxe unificada e cunha marca asociada aos
Itinerarios Culturais do Consello de Europa e 4 RCCV. Como selo de calidade realizase un seguimento
de caracter bianual dos requirimentos e requisitos impostos para a certificacion das empresas.

O proxecto piloto, aplicado en La Vera (Estremadura), e que conta con nove restaurantes cataloga-
dos como “Fogéns Imperiais”, axuda ao uso de marcas para a distincién da calidade do produto. Auto-
res como Graf e Popesku (2016) aseguran que é necesario o uso destas marcas de calidade para atraer
o turista mediante a asociaciéon da marca coa mision e visiéon da ruta cultural. A cultura e o patrimonio
supofien un impulso como principal recurso turistico nas pequenas localidades, e a asociacién con este
recurso produce beneficios a nivel institucional e para a poboacién (Graf e Popesku, 2016; Martinez et
al,, 2018).

Este modelo, baseado na creaciéon dunha carteira de oferta asociada 4 ruta cultural, promove ade-
mais a colaboracién publico-privada que se require para a certificacidon europea de Itinerario Cultural
(Mariotti, 2012).

5. Conclusions

O estudo dos integrantes dos Itinerarios Culturais do Consello de Europa leva a unha serie de con-
clusions relevantes conforme a sda xestion. Mentres que se observa unha clara tendencia a institucio-
nalizacion dos membros das rutas certificadas polo Consello de Europa, cada itinerario debe ser estu-
dado de forma separada xa que a casuistica de cada un deles é diferente. O desenvolvemento, a xestion
e mesmo o0 motivo das rutas supofien unha serie de elementos e caracteristicas que fan de cada un dos
Itinerarios Culturais do Consello de Europa un obxecto de estudo en si.

Nos Itinerarios Culturais certificados en Espafia atopanse unha serie de rutas asociadas a pemes e
as camaras de comercio nas que, mediante unha analise exhaustiva, se poderia analizar esta casuistica.
Estas rutas estan asociadas, como é o caso da Ruta do Patrimonio Industrial, cunha cultura puramente
empresarial. Non é o caso da ruta obxecto de estudo neste artigo, a Ruta do Emperador Carlos V, pois
se trata dunha ruta cultural e historica, polo que se asocia a unha diversidade de valores que forman
parte da comunidade. Ainda que a promocidn e a difusiéon deste recurso sexa puramente institucional,

desde as Administracions fixanse unha serie de obxectivos no curto e no longo prazo que involucran a
comunidade e o sector empresarial para conseguir unha maior producién turistica.

Esta proposta de inmersion do tecido empresarial na actividade da ruta certificada supén un pri-
meiro paso para a cooperacién publico-privada, ainda que se observa unha escasa actuacién deste
sector na toma de decisions e no desenvolvemento de actividades en relacion co Itinerario Cultural.

Ademais, a marca de calidade dos Itinerarios Culturais do Consello de Europa sup6n unha ferra-
menta de promocion aplicable ao sector turistico das comunidades, incentivando a internacionaliza-
cién grazas a asociaciéon da marca a nivel europeo con recursos do patrimonio cultural comtn. O de-
senvolvemento de marcas como o Club de Produto, asociado a estes indicios de calidade, axuda & pro-
mocion do recurso e ao fomento da implicacién do sector privado no proceso de creaciéon de produtos
e ofertas centrada no obxecto da ruta certificada, promovendo unha serie de beneficios institucionais
como a mellora das infraestruturas ou a proteccion de recursos patrimoniais e sociais como o desen-
volvemento econémico especializado ou o impacto demogréfico.

Suxirese, como futura lifia de investigacion, a realizacién dun estudo comparativo con outros Itine-
rarios Culturais certificados polo Consello de Europa. Este cotexo pode achegar un reflexo claro do
funcionamento e da xestion dos Itinerarios Culturais. Ademais, proponse unha analise dos beneficios
institucionais e sociais do desenvolvemento destes produtos turisticos culturais certificados no terri-
torio.

